ՀԻՄՆԱՎՈՐՈՒՄ
«Որպես նվիրաբերություն գույք ընդունելու և ամրացնելու մասին» ՀՀ կառավարության որոշման նախագծի ընդունման 
1. Անհրաժեշտությունը
Նախագծի ընդունումը պայմանավորված է Հայաստանի Հանրապետության քաղաքացիական օրենսգրքի 605-րդ հոդվածի և «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասի պահանջների պահպանման անհրաժեշտությամբ։
2. Ընթացիկ իրավիճակը և խնդիրները
Հայաստանում Գերմանիայի միջազգային համագործակցության ընկերությունը (GIZ)՝ ՀՀ էկոնոմիկայի, շրջակա միջավայրի, տարածքային կառավարման և ենթակառուցվածքների նախարարությունների հետ համատեղ իրականացնում է «Բնական պաշարների կառավարում և էկոհամակարգային ծառայությունների պահպանություն՝ Հարավային Կովկասում կայուն համայնքային զարգացման նապատակով (ECOserve)» ծրագիրը, որի շրջանակներում «Հայաստանում խոտածածկ տարածքների չափի, վիճակի և կենսազանգվածի քարտեզագրում» նախագծով նախատեսվում է բնական կերհանդակների՝ արոտների և խոտհարքների վերաբերյալ տվյալների տեղեկատվական համակարգի (ներառում է թվային քարտեզները՝ 4 շերտերով) մշակում և ներդրում։ Մշակված քարտեզների պահպանման, թարմացման և շահագործման գործառույթը իրականացվելու է ՀՀ էկոնոմիկայի նախարարության կողմից, որի համար անհրաժեշտ է համապատասխան տեխնիկական տվյալներով համակարգչի առկայություն։ Ագրոբիզնեսի հետազոտությունների և կրթության միջազգային կենտրոն հիմնադրամը հայտնել է պատրաստակամություն՝ իրեն պատկանող համակարգչային տեխնիկան, անհրաժեշտ ծրագրային ապահովմամբ, նվիրաբերել Հայաստանի Հանրապետությանը՝ այն ՀՀ էկոնոմիկայի նախարարությանը ամրացնելու համար։
3. Տվյալ բնագավառում իրականացվող քաղաքականությունը
Ներկայումս ՀՀ էկոնոմիկայի նախարարության կողմից իրականացվում է գյուղատնտեսական նշանակության հողերի օգտագործման արդյունավետության բարձրացմանն ուղղված քաղաքականությունը՝ համաձայն ՀՀ կառավարության կողմից ընդունված համապատասխան հայեցակարգերի և ծրագրերի։
4. Կապը ռազմավարական փաստաթղթերի հետ․ Հայաստանի վերափոխման ռազմավարության 2050, կառավարության 2021-2026թթ․ ծրագրի, ոլորտային և/կամ այլ ռազմավարություններ  

5. Կարգավորման նպատակը և բնույթը
Նախագծով նախատեսվում է ՀՀ կառավարության կողմից ընդունել Ագրոբիզնեսի հետազոտությունների և կրթության միջազգային կենտրոն հիմնադրամի կողմից Հայաստանի Հանրապետությանը նվիրաբերվող համակարգչային տեխնիկան՝ մշակված քարտեզների պահպանումը, թարմացումը և շահագործումն ապահովելու համար։
Նախագծի ընդունման դեպքում պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում։
6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության կողմից:
7. Ակնկալվող արդյունքը
Նախագծի ընդունման դեպքում ՀՀ էկոնոմիկայի նախարարության կողմից պատշաճ կիրականացվի  ECOserve ծրագրի շրջանակներում մշակված էլեկտրոնային քարտեզների պահպանումը, թարմացումը և շահագործումը։
 
